
„gaxsovdes visi gorisa xar!”

oqtomberi 2016 w.
საქართველოს საგვარეულოთა კავშირის “გვარი და გვარიშვილობის” 

სრულიად საქართველოს გვარის წინამძღოლთა დარბაზის საბჭოს  გაზეთი

2016 წლის 3 ოქტომბერს გაიმართა  გვარების წინამძღოლთა დარ-
ბაზის შეკრება. 

შეკრებას თავმჯდომარეობდა დარბაზის საბჭოს თავმჯდომარე 
ბატონი ლევან ფრუიძე, მდივანი გახლდათ ხათუნა სხირტლაძე.

სიტყვით გამოვიდნენ: 
– კვარაცხელიების გვარის წინამძღოლი თეიმურაზ კვარაცხელია. 

მან ისაუბრა კვარაცხელიების გვარის ჩატარებული ყრილობის შესა-
ხებ, მომავალი საქმიანობაზე და ამოცანებზე.

– ადამ ბექაური – ინფორმაცია გააკეთა 24 სექტემბერს ჩატარე-
ბული კრწანისობის შესახებ.

– თენგიზ მაისურაძემ, ისაუბრა მახათას მთაზე გვარიშვილთა ხე-
ივანში გვარების წინამძღოლთა მიერ ნაკვეთის გაწმენდისა და ხე-
ების მოვლის შესახებ.

– მიხეილ ჯიბუტი – წამოწია საკითხი დარბაზის რეორგანიზაცი-
ისა და მუშაობის გაუმჯობესების შესახებ.

ამ საკითხზე სიტყვით გამოვიდნენ ბესიკ კოჭლამაზაშვილი, ფრი-
დონ ლოლაძე და ალექსი კობაიძე. ალექსი კობაიძემ კვლავ გამოამჟ-
ღავნა უტაქტობა და უპატივცემულობა კოლეგების მიმართ. იგი ვერ 
გაერკვა დარბაზისა და კავშირის ,,გვარი და გვარიშვილობის” ორგა-
ნიზაციულ-სამართლებრივ და სტრუქტურულ საკითხებში. გამოამჟ-
ღავნა უცოდინარობა ამ ორი ორგანოს ფუნქციებში და საქმიანობის 
პერსპექტივებში. ალექსი კობაიძის ამგვარმა გამოსვლამ აღაშფოთა 
გვარის წინამძღოლები, გაიმართა ურთიერთშეურაცმყოფელი მი-
მართვები. ყველა გვარის წინამძღოლმა დაგმო ა. კობაიძის ქმედება. 
მოითხოვეს მისი გაძევება  დარბაზიდან, ყოველივე ამის გამო დარ-
ბაზმა ვერ მიიღო ვერანაირი გადაწყვეტილება.

***
2016 წლის 12 ოქტომბერს გაიმართა საქართველოს საგვარეულო-

თა კავშირის ,,გვარი და გვარიშვილობის” გამგეობის სხდომა. სხდო-
მას ესწრებოდნენ გამგეობის წევრები: ლ. ფრუიძე, ვ. ნადირაშვილი, 
თ. მაისურაძე, მ. ლეკვეიშვილი, ნ. სულამანიძე, რ. ბარამიძე, ზ. ჭუმ-
ბურიძე.

დღის წესრიგი: კავშირში ახალი წევრების მიღება, საქართველოს 
საგვარეულოთა კავშირის ,,გვარი და გვარიშვილობის” წევრებად მი-
ღებულ იქნენ: ხათუნა სხირტლაძე, მარატ კიტოვანი, ელგუჯა ბურ-
დული, მიხეილ კვირკველია, ელენე კახნიაშვილი, ჯემალ ადამაშვილი, 
მზია წიკლაური, ლეილა კოშაძე. საგვარეულო კავშირები: კეკუათა, 
გოშუათა. 

***
2016 წლის 12 ოქტომბერს გაიმართა  საგვარეულო კავშირის 

,,გვარი და გვარიშვილობის” წევრთა საერთო კრება. იმის გამო, რომ 
არსებული გამგეობა არის უმოქმედო და ფაქტიურად ჩაშლილია მუ-
შაობა, გადაწყდა არჩეულიყო ახალი გამგეობა. გამგეობის წევრებად 
არჩეულ იქნენ ლევან ფრუიძე, ვაჟა ნადირაშვილი, თენგიზ მაისურა-
ძე, ხათუნა სხირტლაძე, ნინო სულამანიძე, მიხეილ კვირკველია, მზია 
წიკლაური, მერაბ ლეკვეიშვილი, მარატ კიტოვანი. 

გამგეობის თავმჯდომარედ კვლავ აირჩიეს ბატონი ლევან ფრუ-
იძე, მოადგილეებად:  ვაჟა ნადირაშვილი _ ორგანიზაციულ და ეკო-
ნომიურ საკითხებში, თენგიზ მაისურაძე _ მასობრივ ღონისძიებათა 
ჩატარების საკითხებში, ხათუნა სხირტლაძე _ გვარებთან მუშაობის, 
აღრიცხვისა და საწევრო ანარიცხების საკითხებში.

საინფორმაციო ქრონიკა

ჩემი ბავშვობის ფერად ძაფებში
მიყვარდა ჟღალი, წითური ფერი,
წინდები მქონდა მგონი ამფერის
და ჩითის კაბა უზომოდ ჭრელი.

მამის მუხლებზე ვიჯექი მახსოვს
უდარდელობით ვისროდი სიტყვებს,
მე მის მზერაში სხივებს ვხედავდი
მათში ვხედავდი უზადო მზის ფერს.

მეფერებოდა, როგორ მკოცნიდა?!
ის ჩემი სუნთქვით სუნთქავდა ვიცი
ჩემს გულისცემას აყურადებდა
თითქოს უხტოდა დროდადრო შიში.

წუხილს და შფოთვას აფერმკრთალებდა
მიფერადებდა ოცნებას ყველას,

ის ჩემს ბავშვობას ზღაპარში ქსოვდა,
რომ მე არ მეგრძნო დაღლა ან წყენა.

თავბრუს მახვევდა მისი ალერსი
ყოველი სიტყვა, ხელების სითბო,
ეს იყო ბევრად იმაზე მეტი
ვიდრე შვილი ან მშობელი ითხოვს.

ყველა სარბიელს, ცხოვრების ბილიკს
პირველი თავად ურჩევდა ნაპირს,
მე მივყვებოდი თვალდახუჭული
ის კი დაღლილი ზომავდა მანძილს.

ფერად ტალღებში ვცხოვრობდი ლაღად,
„მამის სიცოცხლე” და „თვალის ჩინი” 
მე ახლა უფრო ბევრს ვხვდები რადგან 
ახლა თავად ვარ დედაც და შვილიც.

მამის რბილ ფუნჯებს მე კვლავაც ვხედავ
ფერებს გადაშლილს აზავებს რიდით,
ახლა ჩემს შვილებს უხატავს ზღაპრებს
მათ დასტრიალებს შფოთიან ფიქრით.

ჩემი ბავშობის ფერად ძაფებში 
მიყვარდა ჟღალი, წითური ფერი
წინდები მქონდა მგონი ამ ფერის
და ჩითის კაბა უზომოდ ჭრელი.

ახლა ჩემს შვილებს უყვართ სიჭრელე 
ჭრელი წინდები, სიზმრები ჭრელი
და მამაც უქსოვს, უხატავს ზღაპრებს
ისევ ტრიალებს და შფოთავს ხელი...

მაიკო მაისურაძე
1.04.2016

მამა

vixilavT arasamTavrobo organizaciis “'saqarTvelos samefo saxlis” organizaciuli struqturis proeqts

2015 წლის 27 აგვისტოს, სა-
ქართველოს სამეფო სახლის მე-
თაური, ბატონიშვილი ნუგზარ 
ბაგრატიონი-გრუზინსკი ქალაქ 
სტამბულის საპატრიარქო რე-
ზიდენციაში შეხვდა კონსტან-
ტინეპოლის - ახალი რომის მთა-
ვარეპისკოპოს, მის ღვთაებრივ 
ყოვლადუწმინდესობას, მსოფლიო 
პატრიარქ ბართლომე პირველს.

შეხვედრისას ბატონიშვილმა 
ნუგზარმა მსოფლიო პატრიარ-
ქი დააჯილდოვა სამეფო სახლის 
უმაღლესი ჯილდოთი - წმ. მეფე 
დავით მეფსალმუნეს სამეფო ორ-

დენით. როგორც მისი მაღალყოვ-
ლადუსამღვდელოესი მიტროპო-
ლიტი ათენაგორა იუწყება, მისი 
ყოვლადუწმინდესი მსოფლიო 
პატრიარქი ბართლომე იყო ძალ-
ზედ კმაყოფილი და გამოხატა უღ-
რმესი მადლიერება ბატონიშვილი-
სადმი, რის შემდგომაც მიულოცა 
მას 65 წლის იუბილე და მიართვა 
განსაკუთრებული საჩუქარი.

საქართველოს სამეფო ტახტის 
მემკვიდრის 65 წლის თარიღის 
აღსანიშნავად, მისმა ყოვლადუწ-
მიდესმა მსოფლიო პატრიარქმა 
ბართლომე პირველმა ბატონიშ-

ვილს გადასცა ვერცხლის დის-
კო, რომელზედაც გამოსახულია 
ღვთისმშობლის ხატი და მსოფ-
ლიო პატრიარქის პირადი ბეჭე-

დი.  აგრეთვე, უბოძა მას ოქროს 
მედალი მსოფლიო პატრიარქის 
გამოსახულებით და წარწერით - 
"ბართლომე I, სიყვარულის, მშვი-

დობის და იმედის მოციქული".
სხვა სასულიერო პირთა შორის 

შეხვედრას ესწრებოდა მსოფლიო 
საპატრიარქოს წმინდა სინოდის 
წევრი, მექსიკის, ცენტრალური 
ამერიკის და კარიბის ზღვის ქვეყ-
ნების მიტროპოლიტი, მისი ყოვ-
ლადმაღალუსამღვდელოესობა 
ათენაგორა. ასევე, საქართველოს 
სამეფო სახლის კანცლერი ბატო-
ნი კახა ქორიძე.

2016 წლის 8/21 სექტემბერს, 
ყოვლადწმინდა ღვთისმშობლის 
შობის დღესასწაულზე, მისი სა-
მეფო უმაღლესობა, მომლოც-
ველი ბატონიშვილი ნუგზარ 
ბაგრატიონი-გრუზინსკი, მართ-
ლმადიდებლობის ერთიანობი-
სათვის გაწეული ღვაწლისათვის 
დაჯილდოვდა ღირსების საერ-
თაშორისო ორდენით. აღნიშნულ 
ორდენს ხელს აწერს მსოფლიო 
საპატრიარქოს მიტროპოლიტი, 
მექსიკის, ცენტრალური ამერიკი-
სა და კარიბის ზღვის ქვეყნების 
მიტროპოლიტი, სამხრეთ ამერი-
კის მართლმადიდებელ პატრიარქ-
თა ასამბლეის პრეზიდენტი, მისი-
ყოვლადმაღალუსამღვდელოესი 
ათენაგორა.

ვიზიტი მსოფლიო პატრიარქთან

საქართველოს სამეფო ტახტის მემკვიდრემ, აწ უკვე, პილიგრიმის ტი-
ტულის მქონე ბატონიშვილმა ნუგზარმა. წმინდა მიწაზე მომლოცველო-
ბისას ასევე მიიღო იერუსალიმის პილიგრიმის ოქროს ჯვრის ორდენი 
(i.e., Signum Sacri Itineris Hierosolymitani), რომელიც გაიცემა რომის პა-
პის მიერ და განსაზღვრულია წმინდა მიწაზე მომლოცველ რჩეულ პირ-
თათვის მათი დამსახურების გამო.

ასევე, ებრაელთა ეროვნული ფონდის მიერ საქართველოს სამეფო 
ტახტის მემკვიდრისა და ბიბლიური წმიდა მეფე დავითის შთამომავლის, 
მომლოცველი ბატონიშვილი ნუგზარის სახელზე ისრაელში ჩარგულ 
იქნა ხე.

რომის პაპის ორდენი საქართველოს 
სამეფო სახლის მეთაურს



gvari da tradicia 3NNN#10 oqtomberi 2016

2016 წლის 13 სექტემბერს, 

საქართველოს სამეფო ოჯახი 

იმყოფებოდა ვიზიტით მის უნე-

ტარესობასთან, წმინდა ქალაქ 

იერუსალიმის პატრიარქთან, 

თეოფილე მესამესთან. საქართ-

ველოს სამეფო ოჯახი მიღებულ 

იქნა დიდი სითბოთი და სიყვა-

რულით მისი უნეტარესობის 

მხრიდან.

ვიზიტისას საქართველოს სა-

მეფო სახლის მეთაურმა, მისმა 

სამეფო უმაღლესობამ, ბატო-

ნიშვილმა ნუგზარ ბაგრატიონ-

გრუზინსკიმ მის უნე-

ტარესობას, თეოფილე 

მესამეს უბოძა წმინდა 

დავით მეფსალმუნეს 

უმაღლესი დინასტიური 

ირდენი და ხაზი გაუს-

ვა მის მნიშვნელოვან 

ღვაწლს მართლმადი-

დებლურ სამყაროში. 

თავის მხრივ, მისმა უნე-

ტარესობამ, თეოფილე 

მესამემ დიდი მადლი-

ერება გამოხატა სამე-

ფო ოჯახის მიმართ, და-

ლოცა და დაასაჩუქრა 

ისინი წმინდა ნივთებით. 

მისმა უნეტარესობამ 

ბატონიშვილ ნუგზარს მიანიჭა 

მომლოცველი ბატონიშვილის 

ტიტული (Pilgrim Prince).

საუბრისას მისი უნეტარესო-

ბა ასევე დაინტერესდა საქართ-

ველოს ვითარებით და მასში მიმ-

დინარე პროცესებით, ვიზიტმა 

თბილ და შინაურულ ატმოსფე-

როში ჩაიარა,

სამეფო ოჯახის წმინდა მი-

წაზე ვიზიტისას, საქართველოს 

სამეფო სახლის მეთაურმა, მის-

მა სამეფო უმაღლესობამ, ბატო-

ნიშვილმა ნუგზარმა ისრაელის 

სახელმწიფოს მხრიდან მიიღო 

"იერუსალიმის მომლოცველის" 

ოფიციალური ატესტაცია სერ-

თიფიკატის სახით . სერთიფი-

კატი ხელმოწერილი იქნა ისრა-

ელის ტურიზმის მინისტრისა და 

კნესეთის წევრის იარივ გიდეონ 

ლევინის მიერ (რომელიც წარ-

სულში ისრაელის საზოგადოებ-

რივი უშიშროების მინისტრი 

იყო) და ასევე, იერუსალიმის მე-

რის - ნირ ბარკეტის მიერ.

სამეფო ოჯახის წმინდა მი-

წაზე ვიზიტისას, საქართველოს 

სამეფო სახლის მეთაურმა, ბა-

ტონიშვილმა ნუგზარმა ასევე 

მიიღო "იერუსალიმის მომლოც-

ველის" სერტიფიკატი წმინ-

და ქალაქ იერუსალიმში არსე-

ბული Custodia Terræ Sanctæ 

- წმინდა ადგილების მეურვე 

(მცველთა) პრიორატის, 13 სა-

უკუნის ფრანცისკანური ორდე-

ნის მხრიდან, რომელსაც ხელს 

აწერს იერუსალიმის ლათინთა 

საპატრიარქოს მდივანი მეუფე 

სერგიო გალდი.

ვიზიტი წმინდა მიწაზე

2016 წლის 1 ოქტომბერს გაიმართა სულამანიძეთა საგვარეულო კავ-
შირის ტრადიციული შეკრება. ამჯერად ისინი ქ. თბილისში შეიკრიბნენ. 
დიღომში, წმინდა ლაზარეს აღდგინების ტაძარში აღავლინეს სამადლო-
ბელი პარაკლისი.

დასასრულს გაიმართა საზეიმო ტრაპეზი. შეკრებას ესწრებოდნენ 
საქართველოს საგვარეულოთა კავშირის ,,გვარი და გვარიშვილობის” 
გამგეობის თავმჯდომარე ლევან ფრუიძე და მისი მოადგილე ვაჟა ნა-
დირაშვილი. 

სულამანიძეთა 

გვარის 

შეკრება

ბაღდავაძეების შეკრება _ 2016
სამტრედიისა და ჭყვიშის შემდეგ ბაღდავაძეების საგვარეულო კავშირი 

შეიკრიბა ვანის რაიონის სოფელ ზენობანში, ბაღდავაძეების კომპაქტურად 
დასახლებულ ადგილას. შესაძლოა აქ წარმოშობილიყო ბაღდავაძეების გვარი. 
ამ სოფელში აშენებს ეკლესიას ცნობილი ბიზნესმენი დემურ ბაღდავაძე. 

ზენობანში ჩამოვიდნენ თბილისიდან, სამტრედიინად, ბორჯომიდან და 
სხვა კუთხეებიდან.  ბაღდავაძეებმა სოფელში აღმართეს ნიში, რომელშიც 
ბაღდავაძეებმა დააბრძანეს მათი საგვარეულო ხატი _ მთავარანგელოზი მი-
ქაელის ხატი. ადგილობრივი მოსახლეობა სიხარულით შეხვდა ამ ფაქტს. 

შეკრება დასრულდა საზეიმო ტრაპეზით. შეკრებას ესწრებოდა საქართვე-
ლოს საგვარეულოთა კავშირის ,,გვარი და გვარიშვილობის” გამგეობის თავმ-
ჯდომარის მოადგილე ვაჟა ნადირაშვილი.

ქართულ ლინგვისტთა უფროსი 
თაობის წარმომადგენლები კვლავ 
უჩიოდნენ მარისტების მოძალებას 
ენათმეცნიერებაში და კონკრეტულად 
მიუთითებდნენ მარის ახალი ენათ-
მეცნიერული თეორიის გავრცელების 
მავნე შედეგებზე საბჭოთა მეცნი-
ერებისათვის. ამ საკითხზე ჩვენთან 
სპეციალურად მოვიდა, მაგალითად, 
აკადემიკოსი არნოლდ ჩიქობავა და 
დაწვრილებით გამაცნო თავისი კრი-
ტიკული მოსაზრებები ენების სტადი-
ური კლასიფიკაციის მიმართ.

ისეთ სპეციალურ დარგში შეჭრა, 
როგორიც ენათმეცნიერებაა, რეს-
პუბლიკური ხელმძღვანელი პარ-
ტიული ორგანოებისათვის საკმაოდ 
უჩვეულო საქმე იყო. ამიტომ ამ შემ-
თხვევაში კიდევ მეტი სიფრთხილე 
გვმართებდა. საკითხი, ბუნებრივია, 
პირადად მე უნდა დამეყენებინა და 
მისი მომზადებაც მე მევალებოდა. სა-
ჭირო იყო მარის თეორიის საფუძვლი-
ანი გაცნობა თვით მარის ნაშრომების 
მიხედვით.

მარის იაფეტური თეორიის მცდა-
რობის გამო სტალინთან პირველი 
საუბრის შემდეგ უკვე სამნახევარიწე-
ლი იყო გასული, როცა შევძელი ამ სა-
კითხს დავბრუნებოდი. ყურადღებით 
წავიკითხე მარის „რჩეული ნაშრომე-
ბის” რამდენიმე ტომი, ხოლო ნაშრო-
მები, რომელიც მარის ახალ ლინგვის-
ტურ თეორიას შეეხებოდა, შეიძლება 
ითქვას, საკმაოდ კარგად შევისწავლე. 
ამავე დროს მოვიძიე და გადავიკითხე 
ენის პრობლემასთან დაკავშირებული 
მარქსისტული ლიტერატურა. ყოვე-
ლივე ამის შედეგად ჩემთვის ნათელი 
გახდა, რომ ქართველი ენათმეცნი-
ერები და ისტორიკოსები მართლები 
იყვნენ: მარის თეორიას ენათა სტადი-
ური განვითარების შესახებ მარქსიზ-
მთან საერთო არაფერი ჰქონდა და ის 
ვულგარული მატერიალიზმის საწყი-
სებზე იყო აგებული.

ეჭვი არ რჩებოდა, ამ თეორიის 
ფსევდომარქსისტული არსის გამო-
სავლენად მისი საჯარო განხილვა 
უნდა მოწყობილიყო, მაგრამ ამ ნაბი-
ჯის გადადგმა მიძნელდებოდა. მე ხომ 
კარგად ვიცოდი მარის, ამ საქვეყნოდ 
აღიარებული მეცნიერების, დამსახუ-
რება ქართული ფილოლოგიის, ისტო-
რიოგრაფიის წინაშე. ნ. მარმა არსები-
თად შექმნა ნამდვილად მეცნიერული 
ქართული ფიოლოლოგია. მის მიერ 
გაწეული ჭეშმარიტად უზარმაზა-
რი შრომა ქართული ლიტერატურის 
მთელ მსოფლიოში გაბნეული უმნიშ-
ვნელოვანესი ძეგლების მოსაძებნად, 

შესასწავლად და ნამდვილი ტექს-
ტების აღსადგენად დიდად ფასდება 
მეცნიერებაში და ჩვენი საზოგადო-
ების მიერ.

ჩვენი ხალხისათვის ძვირფასი და 
დაუვიწყარია მისი სახელი.

მაგრამ მარის სამეცნიერო მოღ-
ვაწეობა ხომ ეროვნულ ჩარჩოებში 
არ ეტევა. ის სრულიად საკავშირო, 
მსოფლიო მასშტაბის მეცნიერი იყო. 
ეს კიდევ უფრო ართულებდა ჩემს 
ამოცანას.

1949 წლის დეკემბერში მე, რო-
გორც სტალინის დაბადებიდან 70 
წლისათვის ჩამტარებელი კომისიის 
წევრი, მოსკოვში მიმიწვიეს. დედაქა-
ლაქში ჩვეულებრივი საქმიანი გამგ-
ზავრებისაგან განსხვავებით ამჯე-
რად იქ ცარიელი პორტფელით უნდა 
წავსულიყავით: საიუბილეო ზეიმის 
დღეებში ცენტრალურ კომიტეტში, 
მთავრობაში ან სამინისტროებში საქ-
მიანი საკითხებით მისვლა უხერხუ-
ლი იქნებოდა. ამიტომაც თან წავიღე 
მხოლოდ და მხოლოდ მარის ბოლოდ-
როინდელ ლინგვისტურ თეორიასთან 
დაკაშვირებული მასალები და სხდო-
მებისა და მიღებებისაგან თავისუფალ 
დროს სტალინის სახელზე ბარათი 
დავწერე.

თავისი სქემით მარი ქართულ ენას 
მიაკუთვნებს თითქმის გაქვავებულ, 
განვითარების უნარს მოკლებულ 
ენათა ჯგუფს. ქართული საბჭოთა 
კულტურისათვის ეს დამამცირებელი, 
სრულიად დაუსაბუთებელი „თეორია” 
მარმა შეთხზა მიუხედავად იმისა, 
რომ წინანდელ თავის ნაშრომებში ის 
არაერთხელ უსვამდე ხაზს ქართული 
ენის ლექსიკურ სიმდიდრეს, გამომ-
სახველობასა და მოქნილობას, ენისა, 
რომელიც, მისივე სიტყვებით, თავისი 
ისტორიის მანძილზე წარმატებით უძ-
ლებდა ისეთი მსოფლიო ენების მეტო-
ქეობას, როგორიცაა არაბული, ებრძ-
ნული და სპარსული.

ბარათი გადავეცი სტალინის თანა-
შემწეს, ა. პოსკრებიშევს, 1949 წლის 
27 დეკემბერს. თვეები გადიოდა, ჩემი 
ბარათის შესახებ კი არაფერი ისმო-
და. 1950 წლის პირველ კვარტალში 
მოსკოვში ვიყავი, სტალინს შევხვდი, 
მაგრამ მას ბარათი არ უხსენებია. 
ვიფიქრე, რომ ჩემს მიერ დაყენებულ-
მა საკითხმა სტალინს ინტერესი არ 
აღუძრა და საქმე ამით დამთავრდა, 
მაგრამ თურმე ვცდებოდი. 1950 წლის 
აპრილის დასაწყისში, საღამოს ჟამს, 
როგორც ჩვეულებრივად ხდებოდა, 
სტალინმა დამირეკა.

–წავიკითხე თქვენი ბარათი ენათ-

მეცნიერების შესახებ – თქვა მან, – 
საკითხი იმად ღირს, რომ მასზე დაწვ-
რილებით მოვილაპარაკოთ. ჩამოდით 
მოსკოვში. ენათმეცნირებიდან ვის 
ჩათვლიდით საჭიროდ, რომ წამოგეყ-
ვანათ?

– პროფესორ ჩიქობავას, ამხა-
ნაგო სტალინ, – ვუპასუხე ისე, რომ 
არც დავფიქრებულვარ, – ის ზოგადი 
ენათმეცნირების თვალსაჩინო სპე-
ციალისტია და საკითხის გარკვევაში 
დიდ სარგებლობას მოიტანს.

– კარგი, ჩამოიყვანეთ.
რამდენიმე დღის შემდეგ მე და ა. 

ჩიქობავა უკვე მოსკოვში ვიყავით. 
ამის შესახებ მაშინვე ვაცნობე სტა-
ლინის  სამდივნოს. იმავე საღამოს 
მიგვიპატიჟეს სტალინის აგარაკზე. 
სტალინი ცოტა არ იყოს ოფიციალუ-
რად შეგხვდა, უსიტყვოდ ჩამოგვართ-
ვა ხელი, შებრუნდა, გამოიღო თარო-
დან „ქართული ენის განმარტებითი 
ლექსიკონის” იმ ხანებში გამოსული 
პირველი ტომი, გახსნა ის სიტყვაზე 
„ბლუზა” და თქვა:

– თქვენ სწორად შენიშნავთ, რომ 
ეს სიტყვა წარმოსდგება ფრანგული 
„blause“–დან, მაგრამ ის ქართულ ენა-
ში არა უშუალოდ, არამედ რუსული 
ენის მეშვოებით შემოვიდა. განა საჭი-
როდ არ მიგაჩნიათ, რომ ყოველ ასეთ 
შემთხვევაში ეს მომენტი აღინიშნოს 
ლექსიკონში? ის ხომ ერთგვარად ახა-
სიათებს ქართული ენის კავშირებს 
უცხოურ ენებთან თითქმის უკანასკ-
ნელი საუკუნენახევრის მანძილზე?

–სავსებით მართალია, ამხანაგო 
სტალინ, – უპასუხა შეკითხვაზე ა. ჩი-
ქობავამ, რომელიც ლექსიკონის მთა-
ვარი რედაქტორი იყო, – შეიძლება 
ბლუზის შემთხვევაში ჩვენ ეს გამოგ-
ვრჩა, ისე კი ყველა ამგვარ სიტყვას 
ვცდილობთ სათანადო რემარკა მივ-
ცეთ.

საუბარი ჯერ ლექსიკონის გარშე-
მო მიმდინარეობდა, შემდეგ კი თანდა-
თანობით მარის თეორიაზე გადავიდა. 
სტალინის ნახევრადოფიციალური 
ტონიც თანდათან ინტიმურით შეიც-
ვალა, პროფესორ ჩიქობავასაც პირ-
ველი შეხვედრით გამოწვეულმა შებო-
ჭილობამ გაუარა და ჩვენმა საუბარმა 
გაცხოველებული ხასიათი მიიღო.

სტალინმა ყურადღებით მოისმინა 
ა. ჩიქობავას საბუთები და მოსაზრე-
ბები ენების მარისეული სტადიური 
კლასიფიკაციის წინააღმდეგ, ზო-
გიერთ საკითხზე თავისი აზრიც გა-
მოთქვა და ბოლოს მე მითხრა:

– რატომ აყენებთ საკითხს ისე, 
რომ მარის თეორიის კრიტიკით მარ-

ტო საქართველოს პრესა გამოვიდეს? 
ეს არ არის ადგილობრივი, ლოკალუ-
რი საკითხი. ის ცენტრალური პრესის 
ფურცლებზე უნდა გამოვიტანოთ, 
ამასთან უნდა მოეწყოს არა ცალმხ-
რივი კრიტიკული გამოსვლები მარის 
თეორიის წინააღდმეგ, არამედ დის-
კუსია ენათმეცნიერების საკითხებზე, 
რომელშიც ყველა მიმართულების 
ენათმეცნიერები მიიღებენ მონაწი-
ლეობას.

– ეს ყველაზე სწორი გადაწყვეტი-
ლება იქნება, ამხანაგო სტალინ, – ვუ-
პასუხე მე.

– მაგრამ ვინ დაიწყებს? – იკით-
ხა სტალინმა და ახლა პროფესორ 
ჩიქობავას მიუბრუნდა, – აი თქვენ 
უნდა გამოხვიდეთ პირველი. დაწე-
რეთ სტატია მარის თეორიის შესახებ, 
ენათმეცნიერების მდგომარეობაზე 
და ჩვენ მას დავბეჭდავთ „პრავდაში” 
დისკუსიის წესით.

პროფესორი ჩიქობავა დიდი ხანია 
ისწრაფოდა საჯაროდ შერკინებოდა 
ენების სტადიური განვითარების თე-
ორიიის მიმდევრებსა და დამცვლებს 
და წინადადებაზე უარი არ უთქვამს, 
პირიქით, მან ის სიამოვნებით მიიღო.

გადაწყდა, რომ სტატია დაიწერე-
ბოდა მოსკოვში, რათა დროზე ყოფი-
ლიყო შეთანხმებული და მომზადებუ-
ლი გამოსაქვეყნებლად.

საუბრის დასასრულს პოლიტბი-
უროს ზოგიერთმა წევრმაც მოუსწ-
რო. მხარი დაუჭირეს ენათმეცნიერე-
ბის საკითხებზე დისკუსიის მოწყობას.

რა თქმა უნდა, სტალინმა ვახშამზე 
მიგვიწვია. ვახშმის დროს სტალინი ამ-
ჯერადაც მხიარული და ენაწყლიანი 
იყო. განსაკუთრებული ყურადღებით 
ის ეპყრობოდა ა. ჩიქობავას, როგორც 
სტუმარს, რომელმაც მისი სახლის 
ზღურბლს პირველად გადააბიჯა.

მეორე დილიდანვე ა. ჩიქობავა და-
ვალების შესრულებას შეუდგა. შეკ-
რიბა დამატებითი მასალები და მალე 
სტატიის წერაც დაიწყო. მე კიდევ 10 
თუ 12 დღე მოსკოვში დავრჩი სხვა 
საკითხების მოსაგვარებლად. ზო-
გიერთი მათგანის გამო კრემლში სტა-
ლინთან მისვლაც მომიხდა. ჩემს მიერ 
დაყენებული საკითხების განხილვის 
შემდეგ სტალინმა მკითხა:

– როგორ მიდის ჩქობავას საქმე?
– კარგად, ამხანაგო სტალინ, სტა-

ტია იწერება.
ამის შემდეგ სტალინმა მაგიდიდან 

აიღო ჩემი ბარათი ენათმეცნიერება-
ში შექმნილი მდგომარეობის შესახებ, 
„თუ გსურთ, შეგიძლიათ წაიღოთ, 
ჩვენ აქ ასლი დაგვრჩე-

როგორ დაიწყო დისკუსია ენათმეცნიერების საკითხებზე
ნაწყვეტი კანდიდ ჩარკვიანის წიგნიდან „სტალინთან ურთიერთობის ეპიზოდები”

ბა”, – მითხრა და გად-
მომცა. შევამჩნიე, რომ 

წერილის კიდეები შენიშვნები იყო 
აჭრელებული. ძალიან გამეხარდა ამ 
სახით მისი უკან მიღება. მადლობა 
მოვახსენე სტალინს და დოკუმენტი 
საქაღალდში ჩავდე.

როგორც კი ბინაზე დავბრუნდი, 
შევუდექი ბარათზე სტალინის მინაწე-
რების გარჩევას. შენიშვნებმა დამარ-
წმუნა, რომ სტალინს წერილი მთლი-
ანად დასაბუთებულად მიუჩნევია. 
მიუხედავად ამისა, იქ მაინც აღმოჩე-
ნილა რამდენიმე ადგილი, რომელსაც 
ფრიად მომთხოვნი ადრესატი ვერ 
დაუკმაყოფილებია.

ასე, მაგალითად, იმ აბზაცის გვერ-
დით, სადაც ნათქვამია, რომ მარის 
მიერ ქართული ენის თითქმის გაქვავე-
ბულ ენათა ჯგუფისათვის მიკუთვნება 
დამამცირებელია ქართული საბჭოთა 
კულტურისათვის, სტალინს მიუწერია 
ირონიული – „ჰა–ჰა–ჰა”, მაგრამ იმ 
დღეებშის ტალინთან შემდგარი საუბ-
რის შემდეგ ეს რემარკა აღარ გამკვირ-
ვებია. მაშინ, იმავე საკითხზე მე იგივე 
აზრი გამოვთქვი, რასაც სტალინის 
შემდეგი შენიშვნა მოჰყვა:

– თუ მარის ეს თეზისი მეცნიერუ-
ლად დასაბუთებულია, იგი უნდა მი-
ვიღოთ: ჭეშმარიტების წინააღმდეგ 
ვერაფერს გააწყობ. ხოლო თუ ის, 
თქვენი აზრით, სწორი არ არის, თვით-
ნებურია, მაშინ ამბიციას კი არ უნდა 
აჰყვეთ, არამედ თქვენი შეხედულება 
მეცნიერული მსჯელობით უნდა დაამ-
ტკიცოთ.

მაშასადამე, სტალინი დაუშვებ-
ლად თვლიდა რაიმე მოსაზრებით 

მეცნიერების დასკვნათა უგულებელ-
ყოფას, იგნორირებას, მეცნიერული 
კრიტიკით მათი გაბათილების ნაცვ-
ლად მათ დისკრედიტაციას ემოცი-
ების მოშველიებით.

ორმაგი „ჰა–ჰა–ჰა” დაემსახურები-
ნა აბზაცს, სადაც მე ვამბობ, რომ მა-
რის სქემა თეორიულ იარაღს აწოდებს 
ანგლო–საქსონელ იმპერიალისტებს, 
რომლებიც თავის ენას მსოფლიოში 
ყველაზე მოწინავე ენად აცხადებენ.

ჩემი ბარათის მე–5 პუნქტი შე-
იცავს მტკიცებას იმის შესახებ, რომ 
კაცობრიობის კულტურისა და მასთან 
ერთად ენის ხმელთაშუა ზღვის რაი-
ონის დასავლეთ ნაწილში წარმოშო-
ბის მარისეული ჰიპოთეზა კიდევ ერთ 
არგუმენტს აძლევს ინგლის–ამერი-
კელ რასისტებს, ამტკიცონ „ატლან-
ტიკელი” ადამიანის უპირატესობა 
სხვა რასებზე. ამ პუნქტისათვის სტა-
ლინს მიუწერია: „ინგლის–ამერიკელე-
ბი არაფერ შუაში არიან”. და მართ-
ლა, ევროპასა და ამერიკაში, ალბათ, 
არ მოიპოვება მეცნიერი, რომელიც 
არ თვლის, რომ თანამედროვე ევრო-
პელი ხალხების წინაპრები სამხრეთ 
აზიიდან არიან მოსულები. მარი კი 
ლაპარაკობს კულტურისა და ენის ჩა-
სახვაზე ხმელთაშუა ზღვის რაიონის 
დასავლეთ ნაწილის იმ მკვიდრთა შო-
რის, რომლებიც იქ არიელების მოსვ-
ლამდე ასეული ათასი წლით ადრე 
ცხოვრობდნენ. არგუმენტი უნდა 
ყოფილიყო მარის ეს ჰიპოთეზა ინგ-
ლის–ამერიკელი რასისტებისათვის? 
სტალინმა სავსებით სწორედ შენიშნა 
ბარათის ამ პუნქტის უსაფუძვლობა.

ბარათის მე–6 პუნქტისათვის, სა-

დაც გაკრიტიკებულია მარის დასა-
ბუთებები საბჭოთა ხალხების დამ-
წერლობის ლათინურ ალფავიტებზე 
გადაყვანის სასარგებლოდ, სტალინს 
რამდენიმე რემარკა გაუკეთებია. იქ, 
სადაც ლაპარაკია წინათ არაბული 
დამწერლობის მქონე საბჭოთა ხალ-
ხებისათვის ლათინური ანბანის შე-
მოღებაზე, მას კიდეზე მიუწერია: „ეს 
წვრილმანია”. იქ კი სადაც მსგავსი 
წინადადებაა წამოყენებული ქართვე-
ლებისათვის, შეუნიშნავს: „შრიფტი–
გრაფიკა არ წყვეტს ენის ბედს”. ამგ-
ვარად, ბარათის კითხვის პროცესში 
სტალინი თავდაპირველად საკმაოდ 
ლიბერალურად შეხვდედრია მარის 
მოთხოვნებს ზოგიერთი საბჭოთა 
ხალხის ლათინურ დამწერლობაზე გა-
დაყვანის შესახებ. მაგრამ, როცა სტა-
ლინი იმ ადგილამდე მისულა, სადაც 
მოტანილია მარის სიტყვები – „სულ 
ერთია, ადრე თუ გვიან რუს ხალხს 
მოუხდება ამ ნაბიჯის გადადგმა” – 
მისთვის მოთმინებას უღალატია. „სი-
სულელეა” – მიუწერია ამ ადგილის 
გასწვრივ სტალინს.

საგულისხმოა, რომ მარის ახალი 
ენათმეცნიერული თეორიის უსაფუძ-
ვლობის გამო სტალინი სრულები-
თაც არ უარყოფდა მარის დიდ როლს 
მეცნიერებაში. ბარათის დასკვნით 
ნაწილში, როგორც ვნახეთ, ლაპარა-
კია მარის ფასდაუდებელ ღვაწლზე 
ქართულ–სომხური ფილოლოგიის, 
კავკასიური ენების შესწავლის, კავ-
კასიის ხალხთა უძველესი ისტორიის 
პრობლემები სგაშუქებაში. სტალინს 
ამ ადგილას პირდაპირ მიუწერია: „მა-
რის დამსახურება მარტო ეს არ არის”.

ნათქვამიდან ჩანს, რომ სტალინის 
კრიტიკული და სხვა შენიშვნები ჩემს 
მიერ ცენტრალურ კომიტეტში წარდ-
გენილი ბარათის ცალკეული ადგილე-
ბის მიმართ სამართლიანი და საინტე-
რესო იყო.

ყველაზე მნიშვნელოვანი პრინცი-
პული ხასიათის შენიშვნა კი სტალინს 
ბარათის მეორე გვერდზე გაეკეთბი-
ნა. იქ მოტანილია ადგილები მარის 
ნაშრომებიდან, სადაც იგი თავგამო-
დებით ამტკიცებს – არაკლასობრივი 
ენა არსად და არასოდეს ყოფილაო. ამ 
ტირადების გასწვრივ ტექსტის კიდე-
ზე სტალინს დაუწერია: „სისულელეა! 
კლასობრივი ენები არ არსებობს”.

როცა ა. ჩიქობავამ სადისკუსიო 
სტატიის პირველი ნაწილი დაასრუ-
ლა, მე ის ავტორთან ერთად წავიკით-
ხე და შემდეგ სტალინს აგარაკზე მი-
ვუტანე. სტალინს მაშინ ბულგარელი 
ხელმძღვანელები ჰყავდა სტუმრად 
და არ იყო მოსალოდნელი, რომ უახ-
ლოეს დღეებში ის სტატიის წაკითხვას 
შეძლებდა. სამსახურებრივი საქმე-
ები მოსკოვში დარჩენის საშუალებას 
აღარ მაძლევდა. ამიტომ სტალინის-
გან ნებართვა გამოვითხოვე და თბი-
ლისში გამოვემგზავრე, აკადემიკოსმა 
ა. ჩიქობავამ კი დედაქალაქში კიდევ 
ათი თუ თორმეტი დღე დაყო, კვლავ 
შეხვდა სტალინს და საბოლოო სახე 
მისცა თავის სადისკუსიო ნაშრომს.

1950 წლის 9 მაისს „პრავდამ” ორ 
გვერდზე მეტი დაუთმო ა. ჩიქობავას 
სტატიას. ამით დაიწყო თავისუფალი 
დისკუსია საბჭოთა ენათმეცნიერების 
საკითხებზე, რომელშიც სტალინმაც 
მიიღო მონაწილეობა.

როგორ დაიწყო დისკუსია ენათმეცნიერების საკითხებზე


